
Қосымша

Автомобиль жолдары бойынша
Сауалнамада көтерілген автомобиль жолдарының төртеуі бойынша жалпы құны 2,7 млрд теңгені құрайтын 4 жобалау-сметалық құжаттама (бұдан әрі – ЖСҚ) әзірленді:
Анықтама:
-  «Саура» шатқалының кіреберісіне автомобиль жолын салу», жалпы ұзындығы – 8,3 км, сомасы 620 млн. теңге;
-  «Тамшалы» шатқалының кіреберісіне автомобиль жолын салу», 20 км, 1 237 млн теңге;
-  «Сұлтан-Епе» қорымына кіреберіс автомобиль жолын салу», 14,5 км, 823 млн теңге;
- «Шақпақ-ата» қорымына кіреберіс автомобиль жолын салу», 3,7 км, 80 млн теңге.
Жоғарыда аталған жолдар бойынша а.ж. соңында дейін Маңғыстау облысы әкімдігі республикалық бюджеттен қаражат бөлуге бюджеттік өтінім беруді жоспарлап отыр.
Сонымен қатар, Маңғыстау облысындағы туристік орындарға жол салу мақсатында «Мыс жыланды», «Отпан тау», «Торыш», «Айрақты» және «Ақмыш-Шерқала-Самал» бағытындағы автомобиль жолдарын салуға ЖСҚ әзірлеу үшін жобалау-іздестіру жұмыстары жүргізілуде. Жобалау-іздестіру жұмыстары аяқталғаннан кейін 2022 жылы аталған жобалар бойынша ЖСҚ әзірлеу мақсатында қаржыландыру мәселесі қарастырылатын болады. 
Теңіз жағалауындағы Ақтау қаласынан Құрық портына дейінгі автомобиль жолын дамыту бойынша жалпы құны 17,8 млрд теңгені құрайтын, ұзындығы 70,8 шақырымды қамтитын 5 жоба жасақталды. Бүгінгі таңда төрт жоба бойынша жұмыстар жүргізілуде. Олар:
·  «МАЭК-КазАтомпром» су алғышынан «Алау» балалар сауықтыру лагеріне дейін а/ж реконструкциялау» (жалпы ұзындығы – 27 шақырым, құны – 7 432 млн тг.).
Автомобиль жолы 2 учаскеге бөлінген. Бірінші учаске: «МАЭК» су жинау каналынан «Tree of life» демалыс базасына дейін - 15,6 км.
Бірінші учаске бойынша («МАЭК» су жинау арнасынан «Tree of life» демалыс базасына дейін) жол жөндеу жұмыстары аяқталды, ал екінші учаскеде («Tree of Life» демалыс базасынан «Алау» балаларды сауықтандыру лагеріне дейін) жол жөндеу жұмыстары жүргізілуде;
- «Ұзындығы 70 м болатын «Шора» автожол көпірін реконструкциялау» (жалпы құны – 1 246 млн тг. Қазіргі таңда жоба толығымен аяқталып, іске қосылды);
- «Өмірзақ» кентінен бастап Ақтау қаласының Жылы жағажайына дейін автомобиль жолын салу – 4,6 км» (жалпы құны – 2 682 млн тг.,қазіргі таңда, жол жөндеу жұмыстары аяқталды);
-  «№3 және №1 а/ж (Honda center) қиылысынан Өмірзақ ауылының «Т» бейнелі қиылысына дейінгі учаскені реконструкциялау(жалпы құны – 1 897 млн тг. Қазіргі таңда, асфальт жабындысы толығымен төселіп, веложол, тротуар салынды).
Бұдан басқа, «МАЭК» су алғышынан Құрық теңіз портына дейін (II – кезек) автомобиль жолын реконструкциялау» жобасының (ұзындығы – 34,7 км, жобаның құны – 4,2 млрд теңге) ЖСҚ-на сараптаманың оң қорытындысы алынған. Аталған жобаны іске асыру 2022 жылға жоспарланған.
Темір жол вокзалы мен вагондардың жағдайы бойынша
Маңғыстау станциясына қатынайтын вагондардың жағдайы бойынша қазіргі таңда облысқа келіп кететін жолаушы вагондарының саны – 200 вагон, оның ішінде 123 вагондар жаңартылған (61,5%).
Бүгінгі таңда, Маңғыстау облысы әкімдігі өз тарапынан темір жол вокзал құрылысының орнын анықтау және жобаны іске асыру үшін инвестор тарту бойынша жұмыстар жүргізуде.
Теңіз вокзалын салу қажеттілігі бойынша
Қазіргі таңда, ҚР Индустрия және инфрақұрылымдық даму министірлігі ақпаратына сәйкес Ақтау немесе Құрық порттарында жеке жолаушылар терминалының құрылысын қарау үшін жеткілікті жолаушылар ағыны байқалмайды. Бұл ретте, Ақтау және Құрық теңіз порттарының қолданыстағы инфрақұрылымы аралас «өзен-теңіз» жүзу ауданының жолаушылар кемелерін қабылдауға мүмкіндік береді («Ұлы Петр» теплоходы сияқты). Ақтау портындағы №8 паромдық айлақ (айлақ қабырғасының ұзындығы - 130 метр, тереңдігі - 5 метр) және Құрық портындағы автопаромдық айлақ (айлақ қабырғасының ұзындығы - 174 метр, тереңдігі – 6,5 метр) жолаушылар кемесін қабылдауға арналған. 2022 жылдың 2 жартыжылдығына Каспий теңізі бойынша Ақтау және Астрахань қалалары арасында «Ұлы Петр» круиздік кемесін іске асыру жоспарланған.
Құрық портында жолаушыларды өткізу пункті мен кедендік бақылау аймағы жұмыс істейді, ол іс жүзінде теңіз вокзалының қызметін атқарады. Ғимаратта теңіз вокзалдарында көзделген барлық функционалдық аймақтар бар (бақылау-өткізу пункттері, күту залы, билет кассасы, валюта айырбастау пункті, қонақ үй, асхана, кафетерий және т.б.). Өткізу қабілеті жылына 90 мың жолаушыны құрайды.
Әуе рейстері бойынша
Бүгінгі күні, Ақтау халықаралық әуежайынан аптасына ішкі бағыттар бойынша 107 рейс, халықаралық бағыттар бойынша 23 рейс орындалуда, оның ішінде 8 ішкі бағыттар: Нұр-Сұлтан, Алматы, Шымкент, Атырау, Көкшетау, Ақтөбе, Орал, Түркістан және 10 халықаралық бағыттар: Мәскеу, Стамбул, Тбилиси, Горган, Үргеніш, Нөкіс, Ереван, Кутаиси, Грозный, Дубай.
2012 жылдан бастап ішкі авиатасымалдар нарығы толығымен ырықтандырылғанын және рейстер саны мен бағыттар бойынша шектеулер жоқ екенін атап өту қажет, яғни тұрақты ішкі коммерциялық әуе тасымалдарын орындауға рұқсаты бар әрбір қазақстандық авиакомпания ішкі маршрутта уақытта сұранысқа сәйкес өзіне қажетті кез келген уақытта тұрақты рейстерді орындауға болады.
Осыған байланысты тұрақты ішкі рейстерді орындауға рұқсаты бар қазақстандық авиакомпанияларда ішкі тұрақты тасымалдар нарығында қандай да бір шектеулер жоқ.
Халықаралық қатынастарды ашу бойынша жұмыс ҚР Денсаулық сақтау министрлігімен келісе отырып, Қазақстан Республикасының аумағында коронавирустық инфекцияның пайда болуы мен таралуына жол бермеу жөніндегі ведомствоаралық комиссияның (бұдан әрі – Ведомствоаралық комиссия) шешімдері негізінде, сондай-ақ шет мемлекеттердің енгізілген шектеулерін ескере отырып жүзеге асырылып жатыр.
Ведомствоаралық комиссияның шешімдеріне сәйкес қазіргі уақытта Ақтау қаласынан аптасына 23 рейс жиілігімен 8 бағыт бойынша 7 елге халықаралық рейстер орындалуда.
	Авиабилеттер құнын төмендетуга қатысты Қазақстан Республикасында әуе көлігіндегі бағаларды мемлекеттік реттеу алынып тасталғанын атап өту қажет. Авиатасымалдарды мемлекеттік реттеу азаматтық авиация нарығының дамуына кедергі келтіреді. Қазақстан Республикасының әуе тасымалдары нарығындағы бағыттардың көпшілігінде тасымалдарды бірнеше тасымалдаушылар орындайды. Осыған байланысты, тариф белгілеуді реттеуді енгізу бәсекелестікке теріс әсер етеді. 
Қасиетті жерлерге адамдарды жерлеуге байланысты 
Маңғыстау облысының Тарих және мәдениет ескерткіштерін қорғау комиссиясының кезекті отырыстарында Маңғыстау облысы әкімінің орынбасары тиісті басқармаларға ежелгі қорымдардың жанынан жаңа қойылымдарға арналған жер бөлу, тарих және мәдениет ескерткiштерiнің қорғау аймақтарында заң бұзушылық фактілерді болдырмау мақсатында қорғау белгілерін орнату, «адам жерлеуге тиым салынады» деген тақтайшалар орнату жөнінде тапсырмалар беріліп келеді. 
Нәтижесінде Қазақстан Республикасының «Тарихи-мәдени мұра объектілерін қорғау және пайдалану туралы» заңнамасының сақталуын қамтамасыз ету мақсатында адам жерлеуге арнайы орындар бөлінуде. 
Осымен қатар, Тарих және мәдениет ескерткішінің қорғау аймағын, құрылыс салуды реттеу аймағын және қорғалатын табиғи ландшафт аймағын және оларды пайдалану режимін айқындау қағидаларының 3 тарауының 10 тармағына сәйкес тарих және мәдениет ескерткішін сақтауға бағытталған арнайы шараларды қолдануды қоспағанда, шаруашылық қызметті шектейтін және құрылысқа тыйым салатын жерді пайдаланудың ерекше режимі белгіленеді. Қорғау аймағында жаңа құрылыс жұмыстары жүргізілмейді.
Ауыз судың мәселесі бойынша
Бүгінгі таңда Маңғыстау облысы үшін ауыз сумен қамтамасыз ету аса өзекті мәселе болып табылады. Өңір негізінен «Астрахань-Маңғышлақ» су құбыры арқылы Еділ суымен және тұщыландырылған теңіз суымен қамтамасыз етіледі. Олардың жиынтық қуаты тәулігіне 150 мың м3 құрайды («Астрахань-Маңғышлақ» – 64 мың т.м., МАЭК – 52 мың т. м., КСТЗ – 20 мың т. м., жерасты сулары – 14 мың т. м.).
Облыста ауыз судың жетіспеушілігі әсіресе жаз мезгілінде қатты сезіледі және ол тәулігіне 51,0 мың м3 құрайды, өңірдің даму деңгейін ескере отырып, 2025 жылға қарай суға қажеттілік тәулігіне 250-260 мың м3 құрайды, ал тапшылық тәулігіне 100-110 мың м3 құрайды.
Ауыз су тапшылығын жою үшін 2025 жылға дейін шамамен құны 247 млрд теңгеден асатын 9 тұщыландыру зауытын салу бойынша ірі жобаларды іске асыру жоспарлануда:
· Тәулігіне 40000 м3 ауыз су өндіруді ұлғайту бойынша Ақтау қаласындағы «Каспий» су тұщыту зауытын кеңейту;
· Ақтау қаласындағы «Каспий» тұщыту зауытының ауыз су өнімділігі тәулігіне 60,0 мың текше метр 2-кезегін салу және жалпы қуаттылықты тәулігіне 100 мың текше метрге дейін арттыру (3-кезек);
· Форт-Шевченко қаласындағы қуаты тәулігіне 5,0 мың текше метрлік су тұщыту қондырғысының құрылысын салу;
- Түпқараған ауданы Ақшұқыр және С.Шапагатов елді мекендерінде қуаты тәулігіне 10,0 мың текше метрлік су тұщыту қондырғысының құрылысын салу;
- «МАЭК-Қазатомөнеркәсіп» ЖШС аумағындағы қосымша қуаты тәулігіне 24,0 мың текше метрлік су тұщыту қондырғыларының құрылысын салу;
- Кендірлі ауылында қуаты тәулігіне 50,0 мың текше метр су тұщыту зауытын салу;
- Құрық ауылында қуаты тәулігіне 50 000 м3 су тұщыту зауытын салу;
- Бейнеу ауданының Боранқұл ауылында қуаты тәулігіне 80,0 мың текше метр су тұщыту зауытын және су тартқышын салу;
- «Астрахань-Маңғышлақ» суағызғысын жаңғырту.
2021 жылдың 4 қарашасында Маңғыстау облысының әлеуметтік-экономикалық дамуының 2021-2025 жылдарға арналған кешенді жоспары (бұдан әрі – Кешенді жоспар) бекітілді. Кешенді жоспарда жоғарыда аталған мәселелерді шешу мақсатында бірнеше шаралар қарастырылған. Ақтау халықаралық әуежайында жаңа терминал салу, Ақтау қаласында автовокзал салу, Маңғыстау облысының облыс орталығы үшін жаңа теміржол вокзалын салу мәселесін пысықтау және Ақтау, Жаңаөзен қалаларының автобус паркін және ауданаралық облысішілік маршруттарды жаңарту жобалары қосылды. 
Өз кезегінде, аталған жобалардың жүзеге асырылуы Маңғыстау облысындағы экономикалық-әлеуметтік мәселелерді шешуге және ішкі туризмнің қарқынды дамуына тікелей ықпал ететін болады.


